
Ábhar: Tionchar bheartas comhtháthaithe AE ar éagothromaíochtaí sóisialta san Aontas a 
laghdú

Is é beartas comhtháthaithe an Aontais príomhbheartas infheistíochta an Aontais, arb é is aidhm dó 
comhtháthú eacnamaíoch, sóisialta agus críochach a neartú in AE trí mhíchothromaíochtaí agus 
neamhionannas idir na Ballstáit agus laistigh díobh a laghdú.

Mar sin féin, i staidéar a rinneadh le déanaí1a bhí bunaithe ar shuirbhé ar 2.4 milliún freagróir san 
Aontas agus a rinne meastóireacht ar thionchar an bheartais chomhtháthaithe ar neamhionannas 
ioncaim i 231 réigiún Eorpach ó 1989 go 2017, léiríodh gurb é a mhalairt de thionchar a bhíonn ag an 
mbeartas comhtháthaithe uaireanta. Cé go ndearbhaítear sa staidéar go bhfuil tionchar dearfach 
foriomlán ag beartas comhtháthaithe an Aontais ar mheánfhás eacnamaíoch na réigiún aonair, is 
cosúil go dtéann an beartas chun tairbhe go príomha do theaghlaigh ardoilte agus níos saibhre. Ní 
théann an beartas chomh fada le hoibrithe ar bheagán oiliúna ná teaghlaigh a bhfuil an 
bhochtaineacht agus an t-eisiamh sóisialta ag bagairt orthu, agus dá bhrí sin, cuireann sé leis an 
neamhionannas laistigh de réigiúin AE.

I bhfianaise na dtorthaí eimpíreacha sin a fuarthas le déanaí agus an mholta maidir le hathrú ó 
bheartais áitbhunaithe chuig beartais atá níos dírithe ar dhaoine, an bhfuil sé beartaithe ag an 
gCoimisiún athbhreithniú a dhéanamh ar éifeachtacht an bheartais chomhtháthaithe maidir le 
neamhionannais idir-réigiúnacha a laghdú agus na hathruithe ábhartha ar na critéir incháilitheachta a 
mholadh? Cad iad na bearta nithiúla eile a dhéanfaidh an Coimisiún chun a áirithiú go gcomhlánaítear 
spriocanna beartais shóisialta an Aontais le beartas comhtháthaithe an Aontais?

